
बीरगन्ज घोषणापत्र
अख्तियार दुरुपयोग अनुसन्धान आयोगले ट्रान्परेन्सी इन्टरनेशनल, नेपालको सहयोगी समूह बीरगन्ज र यू.एस.ए.आई.डी., रुल अफ ल पोजेक्टको सहयोगमा बीरगन्जमा आयोजना गरीएको भ्रष्टाचार नियन्त्रणका लागि जनचेतना विषयक क्षेत्रिय गोष्ठी आज सम्पन्न भयो । गोष्ठीमा ६ वटा कार्यपत्र प्रस्तुत गर्ने संस्थाहरुमा न्याय परिषद, अख्तियार दुरुपयोग अनुसन्धान आयोग, मध्यमाञ्चल क्षेत्रिय प्रशासन कार्यालय, राष्ट्रिय सतर्कता केन्द्र, राजश्व अनुसन्धान विभाग र प्रो पब्लिकका तर्फबाट कार्यपत्र प्रस्तुत गरिएको थियो ।

दुइदिने गोष्ठीमा सर्लाही, धनुषा, मोरंग, बारा र पर्साका बढी सहभागीहरुको सर्वसम्मत निर्णयबाट निम्नानुसार बीरगन्ज घोषणापत्र जारी गर्न सहमत भएकाछौं :
1. जनसम्पर्क हुने स्थानीय सरकारी कार्यालयहरुमा जनसहभागिता, पारदर्शीता र जवाफदेहीता अभिबृद्धि गर्न मध्यमाञ्चल क्षेत्रीय प्रशासकको नेतृत्वमा प्रभावकारी अन्तर सरकारी संयन्त्रको विकास गर्न सहमत भएका छौं ।
2. क्षेत्रिय प्रशासन कार्यालय तथा जिल्ला प्रशासन कार्यालयमा छानविन गर्न पठाइएका भ्रष्टाचार सम्बन्धि उजुरीहरु सामान्यतया ३ मिहना भित्र छानविन गरी आयोगमा जानकारी गराउनुपर्नेछ ।
3. भ्रष्टाचार नियन्त्रणका लागि काम गर्ने संस्थाहरुले सोही उदेश्यका लागि बैधानिक रुपमा स्थापना भएका संघसंसस्था लगायत सञ्चार माध्यमहरुसंग मिलेर भ्रटाचार विरुद्धको अभियानलाई प्रोत्साहन दिन सहमत भएका छौं ।
4. सेवाग्राही नागरिकलाई राम्रो सेवाप्रवाह गर्ने नागरिक मित्रवत कर्मचारीलाई नागरिक समाजले पुरस्कृत गर्न सक्नेछ । सो कामका लागि स्थानीय प्रशासनले प्रोत्साहन गर्नुपर्ने ।
5. यस क्षेत्रमा रहेको गाँजा खेती लगायत लागुपदार्थ विक्री वितरणलाई निरुत्साहित गर्न मध्यमाञ्चल क्षेत्रिय प्रशासन कार्यालयले गतिशिलता ल्याउन पहल गर्ने छ ।
6. नेपालमा उद्योग बाणिज्य महासंघले पारित गरेको उद्योग व्यवसायी आचार संहितालाई अक्षरशः पालना गर्नु गराउनु सम्बन्धीत पक्षको नैतिक दायित्व हुनेछ ।
7. राजश्व चुहावट नियन्त्रण गर्नका लागि कानूनको परिधिभित्र रही कुनै व्यक्ति वा संस्थाका विरुद्ध चालिएको उचित कानूनी कदमको वाधा विरोध गरिने छैन ।
8. तोकिएको समयमा सम्पति विवरण प्रस्तुत गर्नु सवै राष्ट्र सेवकको कानूनी दायित्व छ । यदि तोकिएको समयमा विवरण नदिएमा कानूनी कारवाही अगाडि बढाउन सम्बन्धीत निकायले आवश्यक कारवाही अगाडि बढाउने छ ।
9. संयुक्त राष्ट्र संघले जारी गरेको भ्रष्टाचार विरुद्धको महासंधीको उद्देश्य प्राप्तिका लागि विद्यालय पाठ्यक्रममा समावेस गर्न सम्बन्धित निकायमा लेखि पठाउन सहमत भएका छौं ।
10. भ्रष्टाचार विरुद्ध काम गर्दै आएका संघसंस्थाहरुको सञ्जाल निर्माण गर्न हामी सहभागीहरु सैद्धान्तिक रुपमा सहमत भएका छौं । 
11. गैरसरकारी संघसंस्था भित्र पारदर्शी संस्कारको विकास गर्न संस्था भित्र रहेको आर्थिक कारोवार पारदर्शी गर्नु ति संस्थाहरुको नैतिक जिम्मेवारी हुने छ ।
12. स्थानीय स्तरमा भ्रष्टाचार विरुद्धमा कार्यरत संस्थाहरुको भ्रष्टाचार विरुद्धका कार्यक्रमहरुलाई सरकारी लगायत सवै क्षेत्रवाट सहयोग र प्रोत्साहन गर्नुपर्ने छ ।
